Nafarroako Parlamentuko Mahaiak, 2012ko ekainaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nafarroa Bai, Bildu-Nafarroa eta Izquierda-Ezkerra parlamentu-taldeek aurkezturiko mozioa, zeinaren bidez Gobernuko Lehendakari andreari eskatzen baitzaio presaz aurkez dezan konfiantza eskaera.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2012ko ekainaren 25ean

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek ondokoa diote, Nafarroako Parlamentuko Mahaiaren aurrean.

Idazki honen bidez, Legebiltzarreko Osoko Bilkuran presaz izapidetzeko eta eztabaidatzeko, konfiantza eskaera aurkezten dute, modu esklusiboan eta horretarako beharrezkoa den eguna aldez aurretik gaituta. Konfiantza eskaera Foruaren Hobekuntzako 34.2 artikuluan ezarrita dago eta Legebiltzarreko 176. artikuluan aipatzen da (berariaz, 6. idatz-zatian eta horrekin bat datozenetan).

Foruaren Hobekuntzako 34.2 artikuluak hitzez hitz ezartzen du ondokoa: “Parlamentuak bere konfiantza ukatzen badio Foru Komunitateko lehendakariari, hark berehala aurkeztuko du dimisioa, eta ondotik beste lehendakari bat hautatuko da”.

Kasu honetan –Yolanda Barcina andrea lehendakaritzara eraman zuen gobernu-ituna hautsi da–, lehendakaria izendatzeko inbestidurak birtualtasun demokratikoa galdu duenez gero, bidezkoa da legez ezarritakoa izapidetzea, eta, hartara, Lehendakariari eskatzen diogu presaz aurkez dezan konfiantza eskaera.

Iruñean, 2012ko ekainaren 25ean

Foru parlamentariak: Patxi Zabaleta Zabaleta, Bakartxo Ruiz Jaso, Maiorga Ramírez Erro eta José Miguel Nuin Moreno

